Nafarroako Parlamentuko Mahaiak, 2018ko azaroaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Alberto Catalán Higueras jaunak aurkeztutako galdera, Nafarroako Erriberan kultur aniztasunaren eta migrazioaren arloko politiken gaineko neurriak abian jartze aldera lankidetzarako eta koordinaziorako espazio misto bat sortzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.
Iruñean, 2018ko azaroaren 12an
Lehendakaria: Ainhoa Aznárez Igarza
GALDERAREN TESTUA
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Alberto Catalán Higueras jaunak, Legebiltzarreko Erregelamenduan ezarritakoaren babesean, honako galdera hau aurkezten du, idatziz erantzun dakion:
– Nafarroako Gobernuak sortu al du lankidetzarako eta koordinaziorako espazio misto bat, zeinean eragile sozial, politiko eta instituzionalek eta Erriberako erakundeek parte hartuko baitute, eta gainera jatorri kultural guztiek izanen baitute ordezkaritza eta erabakiak hartzeko eta dibertsitate kulturaleko eta migrazioko politikei buruzko neurriak abian jarriko baititu, haien bitartez kulturen aniztasunean oinarritutako bizikidetza hobetu eta bultzatzeko?
– Nafarroako Gobernuak sortu al du Erriberan harrera emateko protokolo integralik Erriberara heldu diren edo heltzen diren migratzaile guztiei zuzendua?
Corellan, 2018ko azaroaren 7an
Foru parlamentaria: Alberto Catalán Higueras
